	1) ԻՐԱՎԱԿԱՆ ԱԿՏԻ ԸՆԴՈՒՆՄԱՆ ՀԻՄՆԱՎՈՐՈՒՄ

	1.
	Անհրաժեշտությունը. Որոշման նախագծի ընդունումը պայմանավորված է ԱՄՆ Հիվանդությունների վերահսկման  և կանխարգելման կենտրոնի կեղմից Հայաստանի Հանրապետության առողջապահության նախարարությանը տրամադրված «Սեզոնային գրիպի համաճարակաբանական ցանցի հիմնում և արձագանքում» դրամաշնորհային համաձայնագրով իրականացվող ծրագիրը ՀՀ 2012 թվականի պետական բյուջեում ներառելու անհրաժեշտությամբ:

	2.
	Ընթացիկ իրավիճակը և խնդիրները. «Սեզոնային գրիպի համաճարակաբանական ցանցի հիմնում և արձագանքում» դրամաշնորհային համաձայնագիրը ԱՄՆ Հիվանդությունների վերահսկման և կանխարգելման կենտրոնի կողմից Հայաստանի Հանրապետության առողջապահության նախարարությանը տըրամադրվել է 2012 թվականի օգոստոսի 23-ին և ուժի մեջ է մտել 2012 թվականի հոկտեմբերի 1-ին: Ծրագրով 2012-2013 թվականների ընթացքում նախատեսվում է Հայաստանում մշակել և ներդնել սեզոնային գրիպի համաճարակաբանական հսկողության ցանց` հզորացնելով համապատասխան լաբորատոր ախտորոշման, դեպքերի արագ և ժամանակին հայտնաբերման և հսկողության կարողությունները:

ՀՀ 2012 թվականի պետական բյուջեով վերոհիշյալ դրամաշնորհային ծրագրի գծով մուտքեր և համապատասխան հատկացումներ նախատեսված չեն:

	3.
	Տվյալ բնագավառում իրականացվող քաղաքականությունը. Նախագիծը չի ներառում բնագավառում իրականացվող գործող քաղաքականության փոփոխություն: 

	4.
	Կարգավորման նպատակը և բնույթը. Նախագծի նպատակն է ՀՀ 2012 թվականի պետական բյուջեում ԱՄՆ Հիվանդությունների կանխարգելման և վերահսկման կենտրոնի աջակցությամբ իրականացվող «Սեզոնային գրիպի համաճարակաբանական ցանցի հիմնում եվ արձագանքում» դրամաշնորհային ծրագրի միջոցների արտացոլումը, որի համար առկա են բոլոր իրավական հիմքերը: Մասնավորապես, «Հայաստանի Հանրապետության 2012 թվականի պետական բյուջեի մասին» Հայաստանի Հանրապետության օրենքի 11-րդ  հոդվածով ՀՀ կառավարությանը տրված իրավասությունը:

	5.
	Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

	6.
	Ակնկալվող արդյունքը. Նախագծի ընդունմամբ պայմանավորված ակնկալվող արդյունքը ԱՄՆ Հիվանդությունների կանխարգելման և վերահսկման կենտրոնի աջակցությամբ ընթացիկ տարում նախատեսված աշխատանքների արդյունավետ իրականացումն  է:

	2) Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքը

	
	Վերը նշված որոշման նախագծի ընդունումը կհանգեցնի ՀՀ 2012 թվականի պետական բյուջեի տարեկան ծրագրային ցուցանիշների ավելացմանը` եկամուտների և ծախսերի գծով համապատասխանաբար` 21.0 մլն դրամով:

	3) Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1. 
	Այլ իրավական ակտերում փոփոխությունների և/կամ լրացումների անհրաժեշտությունը. Վերը նշված որոշման նախագծի ընդունումն այլ իրավական ակտերում փոփոխությունների կամ լրացումների անհրաժեշտություն չի առաջացնում:

Նախագծի մշակման համար կիրառված իրավական ակտերն են` «Հայաստանի Հանրապետության 2012 թվականի պետական բյուջեի մասին» ՀՀ օրենքը, «Իրավական ակտերի մասին» ՀՀ օրենքը, ՀՀ կառավարության 2011 թվականի դեկտեմբերի 22-ի N 1919-Ն որոշումը և ԱՄՆ Հիվանդությունների կանխարգելման և վերահսկման կենտրոնի աջակցությամբ իրականացվող «Սեզոնային գրիպի համաճարակաբանական ցանցի հիմնում եվ արձագանքում» թիվ 5U51IP000520-02 դրամաշնորհային համաձայնագիրը:

	2.
	Միջազգային պայմանագրերով ստանձնած պարտավորությունների հետ համապատասխանությունը. Համապատասխանում է միջազգային պայմանագրերով ստանձնած պարտավորություններին:

	4) Պետական բյուջեում ազդեցության գնահատման, հասարակության մասնակցության մասին տեղեկանքի և նախագծի վերաբերյալ ստացված դիտողությունների ընդունման կամ չընդունման վերաբերյալ ամփոփաթերթի սահմանված ձևաչափը սույն նախագծի դեպքում կիրառելի չէ, քանի որ նախագծով ՀՀ 2012թ. պետական բյուջեում ընդամենը նախատեսվում է ներառել նոր ծրագրեր:

